
Azərbaycan Respublikası Nazirlər Kabinetinin Qərarı
№ 28      Bakı şəhəri, 31 yanvar 2023-ci il 

Əsir və itkin düşmüş, girov götürülmüş 
vətəndaşlarla əlaqədar Dövlət Komissiya-
sının İşçi qrupunun işçilərinin aylıq vəzifə 
maaşlarının artırılması haqqında

“Əhalinin sosial rifahının yaxşılaşdırıl-
ması sahəsində əlavə tədbirlər haqqında” 
Azərbaycan Respublikası Prezidentinin 
2023-cü il 5 yanvar tarixli 3708 nömrəli 
Sərəncamının 2.2-ci bəndinin icrasını təmin 
etmək məqsədilə Azərbaycan Respublikası-
nın Nazirlər Kabineti qərara alır:

1. Əsir və itkin düşmüş, girov götürülmüş 
vətəndaşlarla əlaqədar Dövlət Komissiyası-
nın İşçi qrupunun işçilərinin aylıq vəzifə ma-
aşlarının cədvəli bu Qərarın əlavəsinə uyğun 
olaraq müəyyən edilsin.

2. Bu Qərar 2023-cü il yanvarın 1-dən 
tətbiq edilir.

Əli ƏSƏDOV, 
Azərbaycan Respublikasının  

Baş naziri

2 fevral 2023-cü il, cümə axşamı2

2023-cü il Gənclər üçün Prezident 
mükafatlarının verilməsi haqqında

Azərbaycan Respublikası Prezidentinin Sərəncamı
Gənclər üçün Prezident mükafatına 

namizədlərin seçilməsi üzrə Ekspert Komis-
siyasının təklifinə əsasən və Azərbaycan 
Respublikası Konstitusiyasının 109-cu 
maddəsinin 32-ci bəndini rəhbər tutaraq 
qərara alıram:

Elm, təhsil, mədəniyyət, gənclər siyasəti 
və gənclərlə iş, ictimai və sosialyönüm-
lü fəaliyyət, innovasiya və sahibkarlıq 
sahələrində xüsusi fərqlənən aşağıdakı 
şəxslərə 2023-cü il Gənclər üçün Prezident 
mükafatları verilsin:

Axundova Ülviyyə Süleyman qızı
Əliyev Kamran Əbülfəz oğlu
Əliyeva Adilə Həbib qızı

Həşimov Orxan İlqar oğlu
Hüseynli Cabbar Rasim oğlu
İslamov Bəxtiyar Qabil oğlu
Məsimov Nicat Rafiq oğlu
Nağıyeva Mehriban Vidadi qızı
Zəkəryəzadə Tural Namiq oğlu

birgə fəaliyyətə görə:

Xəlilov Şahin İlqar oğlu
İmanzadə Günay Fikrət qızı.

İlham ƏLİYEV,  
Azərbaycan Respublikasının Prezidenti

Bakı şəhəri, 1 fevral 2023-cü il

 “Yeni Bakı Beynəlxalq Dəniz Ticarət Limanı kompleksinin 
tikintisinin sürətləndirilməsi sahəsində əlavə tədbirlər barədə” 

Azərbaycan Respublikası Prezidentinin 2017-ci il 13 aprel tarixli 
2813 nömrəli Sərəncamında dəyişiklik edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

1. “Yeni Bakı Beynəlxalq Dəniz 
Ticarət Limanı kompleksinin tikintisinin 
sürətləndirilməsi sahəsində əlavə tədbirlər 
barədə” Azərbaycan Respublikası Preziden-
tinin 2017-ci il 13 aprel tarixli 2813 nömrəli 
Sərəncamının (Azərbaycan Respublikasının 
Qanunvericilik Toplusu, 2017, № 4, maddə 
592) 1-ci hissəsində “İqtisadiyyat” sözü 
“Rəqəmsal İnkişaf və Nəqliyyat” sözləri ilə 

əvəz edilsin. 
2. Azərbaycan Respublikasının İqtisadiy-

yat Nazirliyi, Azərbaycan Respublikasının 
Rəqəmsal İnkişaf və Nəqliyyat Nazirliyi və 
“Bakı Beynəlxalq Dəniz Ticarət Limanı” Qa-
palı Səhmdar Cəmiyyəti bu Sərəncamdan 
irəli gələn məsələləri həll etsinlər. 

İlham ƏLİYEV,  
Azərbaycan Respublikasının Prezidenti

Bakı şəhəri, 31 yanvar 2023-cü il

“Azərbaycan Respublikasının Dövlət Statistika 
Komitəsi ilə Finlandiya Statistika İdarəsi arasında 

statistika sahəsində əməkdaşlıq haqqında Anlaşma 
Memorandumu”nun təsdiq edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 17-ci bəndini rəhbər 
tutaraq qərara alıram:

1. 2022-ci il avqustun 5-də Bakı 
şəhərində və dekabrın 12-də Helsinki 
şəhərində imzalanmış “Azərbaycan Respub-
likasının Dövlət Statistika Komitəsi ilə Fin-
landiya Statistika İdarəsi arasında statistika 
sahəsində əməkdaşlıq haqqında Anlaşma 
Memorandumu” təsdiq edilsin.

2. Bu Fərmanın 1-ci hissəsində göstərilən 
Anlaşma Memorandumu qüvvəyə mindikdən 
sonra Azərbaycan Respublikasının Dövlət 

Statistika Komitəsi onun müddəalarının 
həyata keçirilməsini təmin etsin.

3. Azərbaycan Respublikasının Xari-
ci İşlər Nazirliyi Anlaşma Memorandumu-
nun qüvvəyə minməsi üçün zəruri olan 
dövlətdaxili prosedurların yerinə yetirildiyi 
barədə Finlandiya Respublikası Hökumətinə 
bildiriş göndərsin.

İlham ƏLİYEV,  
Azərbaycan Respublikasının Prezidenti

Bakı şəhəri, 1 fevral 2023-cü il

 “Azərbaycan Respublikası Hökuməti ilə Əlcəzair Xalq Demokratik 
Respublikası Hökuməti arasında neft və qaz sahəsində əməkdaşlıq 

haqqında Anlaşma Memorandumu”nun təsdiq edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 17-ci bəndini rəhbər 
tutaraq qərara alıram:

1. 2022-ci il noyabrın 29-da Əlcəzair 
şəhərində imzalanmış “Azərbaycan Respub-
likası Hökuməti ilə Əlcəzair Xalq Demokratik 
Respublikası Hökuməti arasında neft və qaz 
sahəsində əməkdaşlıq haqqında Anlaşma 
Memorandumu” təsdiq edilsin.

2. Bu Fərmanın 1-ci hissəsində göstərilən 
Anlaşma Memorandumu qüvvəyə mindikdən 
sonra Azərbaycan Respublikasının Energe-
tika Nazirliyi onun müddəalarının həyata 

keçirilməsini təmin etsin.
3. Azərbaycan Respublikasının Xari-

ci İşlər Nazirliyi Anlaşma Memorandumu-
nun qüvvəyə minməsi üçün zəruri olan 
dövlətdaxili prosedurların yerinə yetirildiyi 
barədə Əlcəzair Xalq Demokratik Respubli-
kası Hökumətinə bildiriş göndərsin.

İlham ƏLİYEV,  
Azərbaycan Respublikasının Prezidenti

Bakı şəhəri, 1 fevral 2023-cü il

 “Dayanıqlı və Operativ Sosial Təminat 
Agentliyinin fəaliyyətinin təmin edilməsi 

haqqında” Azərbaycan Respublikası 
Prezidentinin 2018-ci il 10 dekabr  

tarixli 387 nömrəli Fərmanında  
dəyişiklik edilməsi barədə

Azərbaycan Respublikası 
Prezidentinin Fərmanı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq qərara alıram:

“Dayanıqlı və Operativ Sosial Təminat Agentliyinin 
fəaliyyətinin təmin edilməsi haqqında” Azərbaycan Respublika-
sı Prezidentinin 2018-ci il 10 dekabr tarixli 387 nömrəli Fərmanı 
(Azərbaycan Respublikasının Qanunvericilik Toplusu, 2018, № 
12 (I kitab), maddə 2544; 2019, № 7, maddələr 1213, 1233, № 
12, maddə 1935; 2020, № 8, maddə 1039; 2021, № 5, maddə 
435, № 6 (I kitab), maddələr 579, 583, № 8, maddə 922, № 9, 
maddələr 983, 987, № 11, maddə 1212, № 12, maddə 1403; 
Azərbaycan Respublikası Prezidentinin 2022-ci il 28 dekabr tarix-
li 1938 nömrəli Fərmanı) ilə təsdiq edilmiş “DOST” mərkəzlərində 
göstərilən xidmətlərin siyahısı”nın 5-ci hissəsində aşağıdakı 
dəyişikliklər edilsin: 

1. 5.1.1-ci yarımbənd üzrə:
1.1. 3-cü abzasa “doğub” sözündən sonra “, övladlığa və 

(və ya) qəyyumluğa götürüb onları” sözləri və “tərbiyə etmiş” 
sözlərindən sonra “və böyütmüş” sözləri əlavə edilsin;

1.2. 4-cü abzasdan “18 yaşınadək” sözləri çıxarılsın;
1.3. 5-ci abzasa “növbəti” sözündən əvvəl “və ya əlilliyi 

müəyyən edilmiş uşağını” sözləri əlavə edilsin.
2. 5.2.2-ci yarımbənd üzrə:
2.1. 8.1-ci bəndə “doğub” sözündən sonra “, övladlığa və 

(və ya) qəyyumluğa götürüb onları” sözləri və “tərbiyə etmiş” 
sözlərindən sonra “və böyütmüş” sözləri əlavə edilsin;

2.2. 8.2-ci bənddən “18 yaşınadək” sözləri çıxarılsın;
2.3. 8.3-cü bəndə “növbəti” sözündən əvvəl “və ya əlilliyi 

müəyyən edilmiş uşağını” sözləri əlavə edilsin.

İlham ƏLİYEV,  
Azərbaycan Respublikasının Prezidenti

Bakı şəhəri, 1 fevral 2023-cü il

Gənclər siyasəti sahəsində fəallığı ilə 
fərqlənən şəxslərin təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 23-cü bəndini rəhbər 
tutaraq 2 fevral – Azərbaycan Gəncləri Günü 
münasibətilə qərara alıram:

Dövlət gənclər siyasətinin həyata 
keçirilməsində səmərəli fəaliyyətinə görə 
aşağıdakı şəxslər təltif edilsinlər:

“Tərəqqi” medalı ilə
Babayev Fuad Muxtar oğlu
Bayramova Şəfəq Zaqif qızı
Əkbərov Qadir Xalis oğlu
Ərəbov Orxan Namiq oğlu
Qədimbəyova Günay Rüfət qızı

Qədirov Mübariz Yusif oğlu
Niftəliyeva Vüsalə Sahib qızı

“Dövlət qulluğunda  
fərqlənməyə görə” medalı ilə

Həsilov Elvin Bəxtiyar oğlu
İsaqov Natiq Cankişi oğlu
Paşayeva Nisə Fazil qızı
Rzayeva Cəmilə Ramiz qızı.

İlham ƏLİYEV,  
Azərbaycan Respublikasının Prezidenti

Bakı şəhəri, 1 fevral 2023-cü il

UNESCO Azərbaycanın Tehrandakı 
səfirliyinə silahlı hücumu pisləyib

UNESCO rəhbərliyi Azərbaycanın Tehrandakı 
səfirliyinə edilmiş silahlı hücumu pisləyib. 
AZƏRTAC xəbər verir ki, bu barədə UNESCO rəhbərliyinin 

Azərbaycanın təşkilat yanındakı Daimi nümayəndəliyinə ün-
vanlandığı rəsmi məktubda bildirilib. 

UNESCO-nun Baş direktorunun adından göndərilən 
məktubda Azərbaycan hökumətinə və xalqına rəğbət ifadə 
olunaraq başsağlığı ifadə edilib. Həlak olan şəxsin ailəsinə 
dərin hüznlə başsağlığı verilib və xəsarət alanların tezliklə sa-
ğalması dilənilib. 

BMT-nin Azərbaycanın və onun xalqının yanında ol-
duğu bildirilib, diplomatik nümayəndəliklərə qarşı bu cür 
hərəkətlərin beynəlxalq hüquqa əsasən qəti şəkildə qada-
ğan olunduğu vurğulanıb. Məktubda, həmçinin qeyd edilib 
ki, indiki çətin vəziyyətdə Azərbaycan UNESCO Katibliyinin 
dəstəyinə tam əmin ola bilər.

Uzaq Uqanda – yaxın tərəfdaş
Fevralın 1-də Azərbaycan 

Respublikasının xarici işlər naziri 
Ceyhun Bayramov və Uqanda 
Respublikasının xarici işlər naziri 
Odonqo Cece Abubakar arasında 
telefon danışığı olub.

 Xarici İşlər Nazirliyinin Mətbuat 
xidməti idarəsindən bildiriblər ki, telefon 
danışığı zamanı Azərbaycan ilə Uqan-
da arasında ikitərəfli münasibətlərin 
perspektivləri və Qoşulmama Hərəkatı 
(QH) çərçivəsində əməkdaşlıq 
məsələləri müzakirə edilib. 

Nazir Ceyhun Bayramov iki ölkə 
arasında Qoşulmama Hərəkatı və digər 
beynəlxalq platformalar çərçivəsində 
səmərəli əməkdaşlıq gündəliyinin möv-
cudluğuna məmnunluqla istinad edib. 

Bu xüsusda, cari ilin mart ayında Bakı-
da keçiriləcək Qoşulmama Hərəkatının 
COVID-19-a qarşı mübarizə üzrə 
Təmas Qrupunun Zirvə Görüşü forma-
tında iclasına dair hazırlıq işləri barədə 

qarşı tərəfə ətraflı məlumat verilib.
 Azərbaycanın 2019-cu ildən bəri 

Hərəkata uğurla sədrlik etməsi, habelə 
təşkilatın inkişafına töhfə verilməsi 
istiqamətində göstərdiyi qlobal 
təşəbbüslər məmnunluqla xatırlanıb. 
Bu xüsusda, Azərbaycanın təşkilata 
uğurlu sədrlik təcrübəsinin Hərəkatın 
növbəti sədri qismində Uqanda ilə 
bölüşülməsinin vacibliyi qeyd olunub.

 Tərəflər, eyni zamanda, 2023-cü 
ilin dekabrında Uqandanın Kampala 
şəhərində keçirilməsi nəzərdə tutu-
lan Qoşulmama Hərəkatının 19-cu 
Zirvə Görüşünə hazırlıq məsələlərini 
müzakirə ediblər.

 Telefon danışığı zamanı, həmçinin 
qarşılıqlı maraq doğuran digər 
məsələlər ətrafında fikir mübadiləsi 
aparılıb.

Baş prokuror qəbul 
keçirəcək

Azərbaycan Prezidenti İlham Əliyevin tapşırığına və 
bölgələrdə vətəndaşların qəbulu cədvəlinə uyğun olaraq, 
Baş prokuror Kamran Əliyev fevralın 10-da saat 10:00-
da Kürdəmir Rayon Prokurorluğunun inzibati binasında 
Kürdəmir, Ağdaş, Ucar, Zərdab, Ağsu və Göyçay rayon 
sakinlərinin qəbulunu keçirəcək.
Baş Proku-

rorluğun mətbuat 
xidmətindən bildiri-
lib ki, vətəndaşların 
qəbulla bağlı qeydiy-
yatı və Kürdəmir ra-
yonuna gəlmələrinin 
təşkili rayon prokuror-
ları tərəfindən həyata 
keçiriləcək.

Vətəndaşlar yaşa-
dıqları ərazi üzrə rayon prokurorluqlarına yazılı və ya şifahi 
müraciət etməklə yanaşı, Baş Prokurorluğun Sənədlərlə və 
müraciətlərlə işin təşkili idarəsinin (012) 361-01-48, (012) 
361-14-07 nömrəli telefonları və contact@prosecutor.
gov.az elektron poçt ünvanı, eləcə də prokurorluğun sosial 
şəbəkələrdəki səhifələri (instaqram, feysbuk, teleqram, tviter) 
vasitəsilə də qəbula yazıla bilərlər.

Macarıstanlı ekspert  
Avropa İttifaqını qınayır

Hazırda həm Macarıstana, həm də Qərbi Avropa 
istehlakçılarına enerji resurslarının tədarükçüsü kimi 
Xəzərdə enerji mənbələri arasında tranzit ölkə qismində 
Azərbaycan mühüm rol oynayır. 

Bunu macarıstanlı politoloq, regional və energetika məsələləri 
üzrə ekspert Atilla Xarqitai AZƏRTAC-a müsahibəsində bildirib. 

Azərbaycan Prezidenti İlham Əliyevin Macarıstana rəsmi 
səfərinin yekunlarını yüksək qiymətləndirən politoloq deyib: “İki 
ölkə Brüssel tərəfindən onların rolunun qiymətləndirilməsində 
uzun məsafə qət edib. Heç də asan olmayan bu yol əsassız 
tənqidlərlə dolu olub, bir tərəfdən Avropa İttifaqının şərq hü-
dudlarında gizli qalan risk və təhlükələri hələ aydın təsəvvür 
etməyən, digər tərəfdən Macarıstan və Azərbaycanın potensia-
lını, xoş məramını görməyən Avropa Komissiyasında və Avropa 
Parlamentində ölkələrimizə mane olmaq istəyən qüvvələrin çox-
saylı əngəlləri ilə üzləşib.  

İndi onlar üçün “bar verən ağac”ı kəsmək zamanı deyil. Gec 
də olsa, onlar bunu başa düşüblər. Hazırda Avropa Komissiyası-
nın başçısı özü hər vəchlə Brüsselin ölkələrimizə dəstəyini nü-
mayiş etdirmək üçün tam gücü ilə Bakıya və Buxarestə can atır. 
Bəzi məlumatlara görə, o, biri gün yenidən Bakıya gedəcək”.   

O, həmçinin Balkan ölkələrində və Mərkəzi Avropada möv-
cud şəbəkələrin ötürmə qabiliyyətinin artırılması məqsədilə 
modernləşməsinə maliyyə vəsaitinin ayrılması ilə bağlı bütün 
şübhələri istisna edib. “Bir vaxtlar Avropa İttifaqı NABUKKO-
nun maliyyələşməsində xəsisliyə yol verdi. Lakin indi həyat özü 
ona korafəhmlik nəticəsində itirdiyini xatırladıb”, - deyə Xarqitai 
diqqətə çatdırıb. 

İran özü törətdiyi terrorun pislənməsinə mane olur
İrandakı səfirliyimizə qarşı həyata keçirilmiş terror hücumu indiyə qədər 

ayrı-ayrılıqda 100-ə yaxın ölkə və bir sıra beynəlxalq təşkilatların katiblikləri 
tərəfindən pislənib və bu aktı törədənlərin cəzalandırılmasının zəruriliyi verilmiş 
bəyanatlarda vurğulanıb.

Azərbaycan Xarici İşlər Nazirliyinin 
Mətbuat xidməti idarəsindən bildirilib ki, 
İran tərəfi isə üzvü olduğu və qərarların 
konsensusla qəbul edildiyi beynəlxalq 
təşkilatlarda törətdiyi terror aktının  ge-
niş şəkildə ifşa olunmasına mane olma-
ğa çalışıb. Belə ki xüsusda, hücumdan 
dərhal sonra Qoşulmama Hərəkatının 
(QH) Əlaqələndirici Bürosuna və Asiyada 
Qarşılıqlı Fəaliyyət və Etimad Tədbirləri 
üzrə Müşavirəyə (AQEM) Azərbaycan 
tərəfindən təqdim edilmiş kommünike və 

bəyanat layihələrinə İran tərəfi etiraz edib 
və bu sənədlərin qəbuluna mane olub.

İran tərəfi bununla yanaşı, sözügedən 
təşkilatlarda öz mövqeyinə dəstək 
məqsədilə bir çox ölkələrə müraciət etsə 
də, Qoşulmama Hərəkatında 120 ölkə 
arasından İranın mövqeyinə dəstək verən 
yalnız Suriya və Hindistan olub. Bu üç 
ölkə sözügedən sənədlərin qəbuluna qar-
şı çıxan zaman səsləndirdiyi əsas iddia 
guya əvvəllər Qoşulmama Hərəkatında 
ayrı-ayrı ölkələrdə terror hücumları-

nın pislənmədiyi və bu ölkələr arasında 
ikitərəfli məsələlərin Qoşulmama Hərəkatı 
kimi beynəlxalq platformalara gətirilmədiyi 
olub. Halbuki, Qoşulmama Hərəkatı bir 
çox hallarda üzv ölkələrində baş vermiş 
terror hücumlarını pisləyən, diplomatik 
missiyaların mühafizəsinə vurğu edən bir 
sıra sənədlər qəbul edib.

“İran tərəfinin bu təxribatçı addımı-
nı pisləyir və beynəlxalq öhdəliklərinə 
riayət etməsinin zəruri olduğunu bildiririk. 
Azərbaycan tərəfi səfirliyinə qarşı terror 
aktının geniş şəkildə pislənməsi və terror 
aktını törədənlərin cəzalandırılması üçün 
bütün müvafiq beynəlxalq platformalardan 
istifadə edəcək”, - deyə Nazirliyin yaydığı 
məlumatda qeyd edilib.

